
কতো দূৰে যাই দেখে বৰ বালাখান।

অগনিৰ কণিকা উফৰে ঘনে ঘন॥

বিস্ময় দেখিয়া পাছে মনে গুণিলন্ত।

দূতক সম্বুধি হেন কথা পুছিলন্ত॥



অগ্নিময় বালুকাত যাইবোঁ কেন কৰি।

যাহন্তে পোড়য় মোৰ জানো হাত ভৰি॥

ওপৰত আৱাঁ সূতা তলে খুৰধাৰ।

কতো দূৰে দেখে যাই আগে পয়োসাৰ॥



চাৰি পাশে পথ যাই নিহালি নিহালি।

মনত বোলয় পড়ি মৰিবো সমূলি॥

মায়াবলে দূত যাই তাহাব ওপৰে।

ভৰি পিছলিয়া জানো পৰো খুৰধাৰে॥



কৃষ্ণ কৃষ্ণ বুলি তাত বেগ দিয়া গৈল।

হৰিৰ প্ৰভাৱে কিছু বিঘিনি নভৈল॥

এহিমতে পথত যাহন্তে তিনি জন।

ভয়ঙ্কৰ গৰ্ত্ত পাছে পাইল। তেতিক্ষণ॥



একো দিকি পথ নাহি দেখি অন্ধকাৰ।

হুইবাক লাগয় সেহি গৰ্ত্তে পয়োসাৰ॥

নেই পাতকীক তাত তল মুণ্ড কৰি।

তাহাক তৰিলা হৰি নামক সুমৰি॥



নামৰ মহিমা দেখা কিনো বিপৰীত।

সাধু সকলক বিঘ্নি নপাৰে লঙ্ঘিত॥

কতো দূৰে দেখে পাছে বজায়া গৰ্ত্তৰ।

নগৰ নিকটে নদী বহে খৰোতৰ॥



গহীন গম্ভীৰ আতি নাহি তাৰ পাৰ।

দূতে বোলে বৈতৰণী নদী নাম আৰ॥

যাইবে লাগে আমি নদ, নদীক এড়াই।

তেবেসে পাইবোহোঁ ধৰ্ম্ম নৃপতিৰ ঠাই॥

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।



		গোপনীয়তা নীতি
	ৱিকিউৎসৰ বিষয়ে
	দায়লুপ্তি
	Code of Conduct
	উন্নয়নকাৰী
	পৰিসংখ্যা
	কুকিৰ বিবৃতি
	মোবাইল সংস্কৰণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত সমলৰ প্ৰস্থ টগ'ল কৰক







